
«Астана» халықаралық қаржы орталығы. 2019 жылдан бастап «Астана» 

халықаралық қаржы орталығында Жасыл қаржы орталығы жұмыс істейді. Оның 

мақсаты – жасыл қаржының даму қарқынын ілгерілету және прогрессивті 

дамуын қамтамасыз ету, жасыл облигациялардың эмитенттерін қолдау, олардың 

верификациясын қамтамасыз ету және тек Қазақстан үшін ғана емес, сонымен 

қатар Орталық Азия елдері үшін жасыл экономика бойынша құзыреттілік 

орталығы ретінде әрекет ету [4]. 

2013 жылғы 30 мамырда Қазақстанда «Қазақстан Республикасының 

«жасыл экономикаға» көшу тұжырымдамасы» бекітілді. Бұл елдің 

инновациялық және бәсекеге қабілеттілігін арттыруға бағытталған. Мемлекет 

басшысы Қ. К. Тоқаев экономикалық бағыттың негізгі бағыттарының бірі 

ретінде экономиканы жасылдандыру мен қоршаған ортаны қорғауды атап, 

«Жасыл Қазақстан» ұлттық жобасын әзірлеуді тапсырды. Елдің өңірлерінде 

Президент белгілеген ауқымды міндет – 2025 жылдың соңына дейін ормандарда 

2 миллиардтан астам ағаш және елді мекендерде 15 миллион ағаш отырғызу 

https://kaztag.kz/ru/news/vdvoe-snizilsya-za-god-chistyy-pritok-pryamykh-inostrannykh-investitsiy-v-kazakhstan
https://kaztag.kz/ru/news/vdvoe-snizilsya-za-god-chistyy-pritok-pryamykh-inostrannykh-investitsiy-v-kazakhstan
https://kz.kursiv.media/kk/2024-01-19/mtzh-ekonomica-osiv/
mailto:b.sansyzbaiuly@aifc.kz

жүзеге асырылуда. Бұл көміртекті сіңіруді ұлғайтуға және шөлейттенудің 

күшеюін тежеуге ықпал етеді [2]. 

Экологиялық тұрақты жобаларды қолдауға бағытталған «жасыл қаржы» 

Қазақстанда белсенді түрде дамып келеді. Мысалы, тұрақты қаржыландыру 

нарығы іске қосылған сәттен бастап 2020 жылдан 2024 жылдың соңына дейін 

Қазақстанда жалпы сомасы 890 млрд теңгеден асатын облигациялар 

орналастырылды және несиелер берілді. Бұл 2023 жылдың соңындағы 

көрсеткіштерден 3,5 есе көп [3,4]. Нарықтың негізгі қатысушылары ретінде Азия 

даму банкі, Еуразиялық даму банкі және «Даму» кәсіпкерлікті дамыту қоры 

ерекшеленеді. Олар жасыл және әлеуметтік облигацияларды белсенді түрде 

шығарады. 

Әлем елдерінің үкіметтері тұрақты даму қағидаттарын өздерінің ұзақ 

мерзімді даму стратегияларына енгізуде, бұл тұрғыдан Қазақстан да тыс қалған 

жоқ. 2013 жылы Қазақстанның жасыл экономикаға көшу тұжырымдамасы 

қабылданды, ол қоршаған орта мен халықтың өмір сүру сапасын жақсартуға 

негіз қалайды. Тұжырымдамаға сәйкес, жасыл экономикаға көшу үшін қажет 

инвестициялар көлемі ЖІӨ-нің шамамен 1%-ын құрайды, бұл жылына $3–4 

млрд-қа тең [5]. 

Дамыған елдердің жаһандық үрдісін ұстана отырып, Қазақстан 2060 жылға 

қарай көміртегі бейтараптығына қол жеткізу бастамасын жариялады. Көміртегі 

бейтараптығына қол жеткізу стратегиясына сәйкес, Қазақстанда төмен 

көміртекті дамыту және көміртегі бейтараптығына қол жеткізу үшін таза 

инвестициялар $610 млрд-қа бағаланады [1]. Мемлекеттік тікелей инвестициялар 

жалпы инвестициялар көлемінің тек 3,8%-ын ғана құрайды, ал 

инвестициялардың жартысынан астамы, немесе $386,3 млрд, шикізат 

секторларынан экономиканың жасыл секторларына қайта бағытталады. 

Сонымен қатар, $223,7 млрд жаңа инвестициялық жобаларға бөлінеді [6]. 

Бүгінде Қазақстанда жасыл экономикаға және төмен көміртекті дамуға 

көшуге бағытталған стратегиялық құжаттар әзірленді. Заңнамалық деңгейде 

шағын және орта бизнес секторындағы эмитенттер үшін жеңілдіктер енгізілді. 

Оған несиелер бойынша проценттерді және жасыл облигациялар бойынша 

купондық проценттерді субсидиялау кіреді. 

Жоғарыдағы қолдауға қарамастан, еліміздегі жасыл экономиканы 

қолдауда жүйелік жетіспейді және жасыл қаржының дамуы тұрақты 

экономикаға көшу үшін шешуді талап ететін бірқатар мәселелермен бетпе-бет 

келіп отыр. Олардың атап өтетін болсақ, инвесторлардың жасыл 

инвестициялардың мүмкіндіктері мен артықшылықтары туралы жеткілікті 

хабардар болмауы; жасыл қаржыландыру критерийлеріне сәйкес келетін 

жобалардың санының аздығы; жасыл қаржыландыру инфрақұрылымының 

дамымағандығы, арнайы платформалар мен тетіктердің болмауы экологиялық 

таза жобаларға инвестициялар тартуды қиындатады. 

Жасыл қаржы нарығын қарқынды дамуын қамтамасыз ету үшін 

инвесторлардың жасыл инвестициялардың артықшылықтары мен мүмкіндіктері 

туралы хабардарлығын арттыру мақсатында ақпараттық науқандар жүргізу; 

жасыл жобаларға инвестицияларды тарту үшін жүйелі тәсілді қамтамасыз ету, 

оның ішінде салықтық жеңілдіктер мен мемлекеттік субсидиялар әзірлеу; 

барлық мүдделі тараптарға қолжетімді жасыл жобаларды қаржыландыру 

платформаларын қоса алғанда, мамандандырылған инфрақұрылым құру 

жолдарын қарастыру қажет. 

Осы ұсыныстарды жүзеге асыру Қазақстанда жасыл қаржы нарығының 

дамуын жеделдетуге, Біріккен Ұлттар Ұйымының тұрақты даму мақсаттарына 

қол жеткізуге және жасыл экономикаға көшуге ықпал етеді. 

Қазақстанның бұл саладағы жетістігі мемлекеттік және жеке секторлар 

арасындағы іс-қимылды үйлестіруге, сондай-ақ халықаралық қаржы 

институттарының белсенді қатысуына байланысты болады. Осы шараларды 

жүзеге асыру Қазақстанды Орталық Азиядағы жасыл қаржы саласының 

көшбасшысы етуге мүмкіндік береді. 

Қазақстандағы жасыл қаржы нарығы соңғы жылдары даму жолында, бірақ 

оның тиімділігі мен әлеуетін толық жүзеге асыру үшін көптеген мәселелер 

шешілуі қажет. Құқықтық негіздердің жетілдірілуі, қаржылық білім беру және 

экологиялық стандарттарды енгізу жасыл қаржы нарығының тиімділігін 

арттыруға мүмкіндік береді. Қазақстан жасыл қаржы құралдарын дамыту 

арқылы экологиялық тұрақтылықты қамтамасыз ете алады және экономикалық 

тұрғыдан да пайда табады. 

